Omskrywing van Take

Eksterne skakeling behels alle skakeling na buite met byvoorbeeld owerheidsinstansies,
ander aftreeoorde en die pers.

Interne skakeling behels die skakeling met inwoners en hulle kinders of voogde.

Welsyn en gesondheid is gerig op die geestelike en fisiese toestand van inwoners en kan met
georganiseerde goeie buurmanskap vergelyk word - 'n poging om inwoners by te staan
wanneer dit nie met hulle goed gaan nie. Dit dek ook die reélings met die versorgingseenheid,
wat uitgekontrakteer is aan 'n mediese dokter en verpleegkundiges, maar tog basiese mediese
dienste aan alle inwoners wat daarin belangstel lewer. Noodbystandsdiens van 24 uur is hierby
inbegrepe.

Finansies dek die volle spekirum, van die opstel van die jaarlikse begroting tot die
deurlopende toesighouding oor inkomste en uitgawes. Die bepaling van die maandelikse heffing
word saam met die begroting by die aigemene jaarvergadering aan die inwoners vir
goedkeuring voorgelé.

